
					এই পাতাটির মুদ্রণ সংশোধন করা প্রয়োজন। 
VOro বংশ-পরিচয়
ব্ৰতী হন এবং কালক্রমে তত্ৰত্য ব্যবহারোপজীবিবর্গের মধ্যে শীর্ষ স্থান অধিকার করিয়া যথেষ্ট অর্থে পাৰ্জন করেন। অর্থের মোহময় মন্দিরায় কিছুমাত্র অভিভূত না হইয়া ধৰ্ম্ম প্ৰাণ কালীকিশোর ধৰ্ম্মজীবনযাপন অভিপ্ৰায়ে যৌবনের অন্তে প্রৌঢ়ের প্রারম্ভেই কৰ্ম্মজীবন হইতে অবসর গ্ৰহণ করিয়া ঈশ্বর-পূজন-মানসে স্বগৃহে প্রত্যাগমন করেন। তিনি শ্ৰীশ্ৰীজগন্মাতা দক্ষিণা কালিকা দেবীর একজন একনিষ্ঠ উপাসক ছিলেন । তখনকার দিনে যাতায়তের সুবিধা না থাকায় তীর্থাদি দর্শনে যাত্রা করা একরূপ দুঃসাধ্য ব্যাপার ছিল । অনেকে তীর্থাদি দর্শনে বাহির হইলে মহাযাত্ৰা করিয়া বাহির হইত, কারণ গৃহে প্ৰত্যাগমনের আশা খুব অল্পই ছিল। ধৰ্ম্মপ্ৰাণ কালীকিশোর আত্মীয়স্বজনের বহু বাধা বিপত্তি সত্ত্বেও সঙ্কল্পচু্যত না হইয়া স্বীয় জননী সহ ৬/কাশীধামে তীর্থযাত্ৰায় বহির্গত হন এবং তথা হইতে বিশ্বনাথের কৃপায় গৃহে প্ৰত্যাগমন করিয়া ৬yশ্ৰীশ্ৰীজগন্মাতা দক্ষিণা কালিকা দেবীকে স্বীয় আরাধ্যা মাতা অন্নপূর্ণ দেবীর নামে স্বগৃহে প্ৰতিষ্ঠাপূর্বক তাহার আরাধনায় জীবন অতিবাহিত করিতে থাকেন । তাহার অপুর্ব বিভূতি-দর্শনে লোকে তঁহাকে একজন সিদ্ধ মহাপুরুষ বলিয়া মনে করিত। তিনি জীবনের শেষ মুহূৰ্ত্ত পৰ্য্যন্ত সেবায় ও ধ্যানে তৎপর
থাকিয়া ৫৩ বৎসর বয়সে সাধনোচিত ধামে গমন করেন ।
পাঠ্যাবস্থা ।
দ্বারকানাথ তঁহার জ্যেষ্ঠ পুত্র। দ্বারকানাথ শৈশবে ময়মনসিংহ হার্ডিঞ্জ স্কুলে শিক্ষা প্ৰাপ্ত হন এবং উক্ত স্কুল হইতে শেষ পরীক্ষায় বৃত্তি লাভ পূর্বক স্থানীয় জিলা স্কুলে প্ৰবেশ করেন।
ময়মনসিংহে শিক্ষা সমাপনপূর্বক দ্বারকানাথ কলিকাতায় আসিয়া প্রেসিডেন্সী কলেজে প্ৰবেশ করেন । তথা হইতে তিনি ক্ৰমান্বয়ে

		 এই পাতা শেষ সম্পাদিত হয়েছে ১০:১০টার সময়, ২২ নভেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

